
9

ნათია ჩანტლაძე
Natia Chantladze

ზაზა ალექსიძე
მეცნიერის პორტრეტი

Zaza Aleksidze
A Portrait of Scientist

ივანე ჯავახიშვილის სახელობის თბილისის სახელმწიფო უნივერსიტეტი
Ivane Javakhishvili Tbilisi State University

საკვანძო სიტყვები: ზაზა ალექსიძე, ქართველოლოგია, არმენოლოგია, ქართველი
მეცნიერი

Keywords: Zaza Aleksidze, Kartvelology, Armenology, Georgian Scientist.



 10

ზაზა ალექსიძე – საქართველოს მეცნიერებათა აკადემიის აკადემიკოსი, 
საფრანგეთის წარწერათა და სიტყვაკაზმული მწერლობის აკადემიის უცხო-
ელი წევრი, გელათის აკადემიის აკადემიკოსი, ღირსების ორდენის კავალე-
რი, საერთაშორისო ასოციაცია „ფრანგული რენესანსის“ ოქროს ორდენისა 
და ივ. ჯავახიშვილის სახელობის თბილისის სახელმწიფო უნივერსიტეტის 
ოქროს მედლის მფლობელი, საქართველოს სინას მთის ქართულ სიძველეთა 
შემსწავლელი სამეცნიერო საზოგადოების პრეზიდენტი, წმინდა ეკატერინეს 
მონასტრის საერთაშორისო მზრუნველთა საბჭოს წევრი, აზია წყნარი-ოკეა-
ნიის აღმოსავლური ქრისტიანობის შემსწავლელი ასოციაციის პრეზიდიუმის 
წევრი, ათონის მონასტრის ქართულ სიძველეთა შემსწავლელი პროგრამის 
ხელმძღვანელი; 1979-2012 წლებში ივ. ჯავახიშვილის სახელობის თბილისის 
სახელმწიფო უნივერსიტეტის აღმოსავლეთმცოდნეობის ფაკულტეტის არ-
მენოლოგიის კათედრის გამგე, 1989-2006 წლებში კ. კეკელიძის სახელობის 
ხელნაწერთა ინსტიტუტის დირექტორი; 190-ზე მეტი ნაშრომის, აქედან 25 
მონოგრაფიის ავტორი; მეოცე საუკუნის მეორე ნახევრის და ოცდამეერთე 
საუკუნის დასაწყისის ქართული ჰუმანიტარული მეცნიერების ბრწყინვალე 
წარმომადგენელი.  

ზაზა ალექსიძე ქართულ სამეცნიერო სივრცეში კომეტასავით შემოიჭრა 
თავისი შეუდარებელი „ეპისტოლეთა წიგნით“. 1968 წელს გამოვიდა ეს ნაშ-
რომი (ეპისტოლეთა წიგნი, სომხური ტექსტი ქართული თარგმანით, გამოკ-
ვლევითა და კომენტარებით გამოსცა ზაზა ალექსიძემ, თბ.1968) და სამეცნი-
ერო საზოგადოებისთვის მაშინვე ცხადი გახდა, რომ ქართულ ჰუმანიტარულ 
მეცნიერებაში მოვიდა მკვლევარი, რომელიც დაარღვევდა ჯებირებს, შექ-
მნიდა საკუთარ ეპოქას – ძველ კორიფეთა ნააზრევის საფუძველზე შექმნი-
და ახალ ცოდნას; საქართველოში ზაზა ალექსიძის აღმოჩენების ეპოქა და-
იწყო. 33 წლის მკვლევარმა გარდა ძველი სომხურიდან ბრწყინვალედ შესრუ-
ლებული ქართული თარგმანისა და ტექსტზე დართული უმნიშვნელოვანესი 
კომენტარებისა, განახორციელა კვლევა ისეთი ფართო კონტექსტით, რო-
გორც ეს მხოლოდ დიდ და გამოცდილ მეცნიერებს ხელეწიფებათ – მან შეის-
წავლა ამიერკავკასიის ქვეყნების საეკლესიო განხეთქილება არა მხოლოდ 
როგორც საქართველოს ეკლესიის ისტორიის უმნიშვნელოვანესი ეპიზოდი, 
არამედ როგორც საქართველოს, სომხეთისა და ალბანეთის ეკლესიების ურ-
თიერთობის გარკვეული ისტორიული მომენტი, რომელიც შეიძლება ითქვას, 
განმსაზღვრელი აღმოჩნდა ამ ხალხების შემდგომი ცხოვრებისა და განვითა-
რებისათვის. და ეს არა ყოფილა ამ საოცარი წიგნის ერთადერთი თემა და სი-
ახლე! ზაზა ალექსიძემ მოახერხა, რომ ერთ ნაშრომში ძალიან ლოგიკურად 
გაეერთიანებინა ისეთი საკითხები, როგორებიცაა – ქართული, სომხური და 
ალბანური დამწერლობების წარმოშობა; კავკასიის ეკლესიათა იერარქიული 
ურთიერთდამოკიდებულების საკითხი; მათი საგარეო ორიენტაციის საკი-
თხი; შეძლო დაესაბუთებინა, რომ ქართლის ეკლესია არ ყოფილა აქ დამოკი-
დებულის როლში, დაებრუნებინა საქართველოს ისტორიაში კირონ მცხეთე-
ლის სახელი და საქმეები და წამოეყენებინა ძალიან თამამი ვარაუდი ამ უკა-
ნასკნელის, კიროს ფაზისელისა და კიროს ალექსანდრიელის იგივეობის შე-
სახებ! დაეწყო საუბარი მცხეთის ჯვრის როლსა და მნიშვნელობაზე სრული-
ად ქართლისათვის. 

ამ გამოკვლევას ლოგიკურად მოჰყვა „უხტანესი „ისტორია გამოყოფისა 
ქართველთა სომეხთაგან“ (უხტანესი, „ისტორია გამოყოფისა ქართველთა 
სომეხთაგან“, სომხური ტექსტი ქართული თარგმანითა და გამოკვლევით გა-
მოსცა ზაზა ალექსიძემ, თბილისი, 1975, სადაც ისევ სახეზეა ძველი სომხური 
ტექსტის უბადლო ქართული თარგმანი და კვლევა, რომელიც არა მხოლოდ 
აგრძელებს და აღრმავებს წინა მონოგრაფიაში დასმული პრობლემების 
კვლევას, არამედ წამოჭრის ახლებს – ძველი სომხური ტექსტების გვიანდე-
ლი ავტორების მხრიდან რედაქტირების საკითხი, „შუშანიკის წამების“ რე-
დაქციათა X ს-ის სომეხ ავტორთათვის ცნობადობის საკითხი, საეკლესიო 
განხეთქილებასთან დაკავშირებული ლეგენდების თემა და სხვა) და არსენ 
საფარელის „განყოფისათჳს ქართლისა და სომხითისა“ (არსენი საფარელი. 
განყოფისათჳს ქართველთა და სომეხთა. ტექსტი კრიტიკულად დაადგინა, 
გამოკვლევა და კომენტარები დაურთო ზ. ალექსიძემ, თბილისი, 1980), სხვა-
დასხვა წლებში დაიწერა აგრეთვე სტატიათა მთელი წყება: „მასალები 
დვინის 506 წლის საეკლესიო კრების ისტორიისათვის“, „უხტანესის ცნობათა 
კრიტიკისათვის: კირონ ქართლის კათალიკოსის დაბადების ადგილი“, „კავკა-
სია და ქრისტიანული აღმოსავლეთი IV და VI მსოფლიო კრებებს შორის“, 
„საქართველო-სომხეთის დიპლომატიური ურთიერთობა VI-VII საუკუ-
ნეებში“, „მცხეთის ჯვრის პოსტამენტის წარწერა“, „ამიერკავკასიის ქვეყ-
ნების საერთაშორისო ორიენტაციის დოგმატური საფუძვლები“, „მცხეთის 
ჯვარი მცველი ყოვლისა ქართლისა“, „ვინ იყო ტაოს პირველი ეპისკოპოსი“, 
„ტაოს საეპისკოპოსო VI საუკუნის ბოლოს და VII საუკუნის დასაწყისში“, 
„რელიგიური სიტუაცია კავკასიაში VI საუკუნის ბოლო მეოთხედში“, X-XIII 
საუკუნეების სომხური წყაროები VII საუკუნის დამდეგს სომხეთ-საქარ-
თველოს შორის მომხდარი საეკლესიო განხეთქილების შესახებ“, „დვინის 
მეორე ადგილობრივი კრება სომხეთში“, ენციკლოპედიისათვის: „მონოთე-
ლიტობა“, მონოფიზიტობა“, „დიოფიზიტობა“, „ნესტორიანობა“, და ბოლოს 
ისევ მონოგრაფია – „თეოლოგიური პოლემიკა კავკასიაში VI საუკუნე“ 
(2015). როგორც შედეგი – ზაზა ალექსიძემ მოგვცა ნათელი სურათი იმისა, 
თუ რამ მიიყვანა კავკასიის ეკლესიები განხეთქილებამდე, როგორ მიმდინა-
რეობდა სქიზმა ამიერკავკასიაში, როგორი იყო მისი აღქმა ყველა დაინტერე-
სებული მხარის მიერ და რამდენად განსაზღვრა მან საქართველოს, სომხე-
თისა და ალბანეთის ურთიერთობები მრავალი საუკუნის მანძილზე. ნურავინ 
იფიქრებს, რომ ამ სფეროში კვლევა დასრულებულია, ზაზა ალექსიძის ნაშ-
რომები იმითაცაა განსაკუთრებული, რომ მზის შუქზე გამოდის ისეთი მეც-
ნიერული პრობლემები, რომელთა არსებობაც აქამდე დაფარული იყო, მუდ-
მივად ჩნდება ახალ-ახალი მიმართულებები, საითაც მოძრაობა შესაძლებე-
ლი და აუცილებელიცაა. ალბათ არ იქნება გადაჭარბებული, თუ ვიტყვი, 
რომ „ეპისტოლეთა წიგნი“ ჰგავს დიდ აფეთქებას, რომელმაც ახალი კვლევი-
თი სამყარო გააჩინა ძალიან დიდი პერსპექტივებით. 

მეორე დიდ აფეთქებად, რასაც ასეთივე მნიშვნელობის შედეგები მოჰ-
ყვა, იყო ზაზა ალექსიძის და ატენის სიონის ეპიგრაფიკის შეხვედრა. გ. აბრა-
მიშვილთან ერთად აქ აღმოჩენა აღმოჩენაზე კეთდებოდა, რაც ცვლიდა და 
აზუსტებდა საქართველოს ისტორიისა და კულტურის ბევრ კარდინალურ სა-
კითხს . მხოლოდ ორი მათგანიც რომ გავიხსენოთ, კარგად გამოჩნდება ამ 

ძეგლზე გაწეული შრომის მნიშვნელობა: ზაზა ალექსიძემ დაასაბუთა, რომ 
VII ს-ის ძეგლის, ატენის სიონის, ე.წ. თოდოსაკის სომხური წარწერა არის 
არა აღმშენებლის, არამედ X ს-ის 80-იანი წლების რესტავრატორისა, რითაც 
მოხსნა საკითხი ატენის სიონის სომეხი ხუროთმოძღვრის, თოდოსაკის, მიერ 
აშენების შესახებ; მან ატენის სიონის წარწერებში მიაკვლია IX ს-ის ქართულ 
რითმიან ლექსებს, რითაც აჩვენა, რომ ქართული საერო მწერლობა XI საუ-
კუნეში კი არ გაჩენილა, არამედ უკვე IX საუკუნეში არსებობდა. „ატენის 
სიონის ოთხი წარწერა“, „ატენის სიონის სომხური წარწერები“, „ფრესკული 
წარწერები, ტ. I, ატენის სიონი“, „მხედრული დამწერლობის სათავეებთან“, 
„ახლადაღმოჩენილი სომხური გრაფიტო ატენის სიონში“, „ქართული რით-
მიანი პოეზიის სათავეებთან“ – ამ ნაშრომებში წარმოდგენილი კვლევები 
ასევე აჩენს დიდ პერსპექტივებს და ფართოდ ხსნის გზას ქართული პოეზიის 
ისტორიის უფრო საფუძვლიანად შესწავლისათვის, ახლებურად წარმოად-
გენს ატენის სიონის მნიშვნელობას საქართველოს ისტორიაში, მის ადგილს 
საქართველოსა და სომხეთის ისტორიულ და კულტურულ ურთიერთობათა 
კვლევაში და სხვა.  

შემდეგმა დიდმა აფეთქებამ უკვე მთელი მსოფლიო შეარყია და ისევ 
წარმოშვა ახალი კვლევითი სამყარო, რომლის გადაჭარბებით შეფასება შე-
უძლებელია – კავკასიის ალბანეთის დამწერლობა, ენა და მწერლობა. ზაზა 
ალექსიძის სამეცნიერო მოღვაწეობაში სრულიად განსაკუთრებული ადგილი 
უკავია ნაშრომებს, რომლებიც 1990-2000 წლებში სინას მთაზე მისივე ხელ-
მძღვანელობით ჩატარებული ქართველ მეცნიერთა ექსპედიციების დროს 
გამოვლენილი მასალის კვლევის შედეგად შეიქმნა – ამჯერადაც ზაზა ალექ-
სიძემ დაგვარწმუნა, რომ მისი თვალსაწიერი კიდევ უფრო ფართოა, ვიდრე 
ვიცოდით, მისი მეცნიერული აზროვნება კიდევ უფრო მასშტაბური, რომ მას 
შეუძლია დაინახოს ის, რაც სხვათა თვალსა და გონს ემალება. ის ისევ ბე-
დავს და ვარაუდობს იმას, რის დაშვებასაც სხვა ალბათ ვერ გაბედავდა, და 
აკი პირველ მის გამოსვლას ძალზედ სკეპტიკურად შეხვდნენ – მეცნიერება-
თა აკადემიაში გაკეთებულ წინასწარი შედეგების ანგარიშზე მას ცივად მო-
უსმინეს! მაგრამ ზაზა ალექსიძე ზაზა ალექსიძე არ იქნებოდა, შეუძლებელი 
რომ არ შეეძლო – მან უეჭველად დაასაბუთა, რომ ახლადგახსნილ ხელნაწერ 
ფურცლებზე სწორედ ალბანური დამწერლობა იყო წარმოდგენილი. „საუკუ-
ნის აღმოჩენა“ – ასე შეფასდა ზაზა ალექსიძის მიერ ალბანური მწერლობის 
ძეგლის აღმოჩენა, რის შედეგადაც მკვლევრებს საშუალება მიეცათ, შეეს-
წავლათ კავკასიის დაკარგული ქვეყნის, დაკარგული ხალხის ენა და მწერ-
ლობა. ის გახდა ფუძემდებელი ალბანოლოგიის, როგორც მეცნიერების დარ-
გის. ქართულ-ალბანური პალიმფსესტის აღმოჩენამ და გაშიფვრამ ბიძგი 
მისცა სინას მთაზე, წმინდა ეკატერინეს მონასტერში დაცული პალიმფსეს-
ტების შემსწავლელი საერთაშორისო მრავალდარგობრივი პროექტის ამოქ-
მედებას, რომელშიც მსოფლიოს საუკეთესო მეცნიერები ჩაერთვნენ და 
რომლის შედეგებმაც მნიშვნელოვნად შეცვალა ჩვენი ცოდნა შუა საუკუნეე-
ბის შესახებ. ამჯერად მეტად აღარ ჩავუღრმავდებით ზაზა ალექსიძის მიერ 
ჩატარებული კვლევის ანალიზს, ვიტყვით მხოლოდ, რომ ყველა, ვინც ამის 
შემდეგ ხელს მოჰკიდებს ალბანური ენისა ან ალბანეთის ისტორიის შესწავ-
ლას, კვლევას უეჭველად ქართველი მეცნიერის ნაშრომებით დაიწყებს – 

„ალბანური მწერლობის ძეგლი სინას მთაზე“ (1998წ.), „კავკასიის ალბანეთის 
დამწერლობა, ენა და მწერლობა“ (2003წ.), „კავკასიის ალბანეთის ისტორია“ 
(წიგნში: THE CAUCASIAN ALBANIAN PALIMPSESTS OF MT.SINAI. VOLUME I, II. 
EDITED BY JOST GIPPERT, WOLFGANG SCULZE, ZAZA ALEKSIDZE, JEAN-PIERRE 
MAHE//MONUMMENTA PALEOGRAPHICA MEDII AEVI, SERIES IBERO-CAUCASICA, 
DIRIJEE PAR ZAZA ALEKSIDE. VOL.I-II. BREPOLS: 2008. თანაავტორი ჟ.პ. მაე, 
ინგლისურ ენაზე) და სხვა. 

ზაზა ალექსიძე ღირსეული და დიდსულოვანი ადამიანი იყო, ღირსეუ-
ლად ხვდებოდა მარცხსაც და მოშურნეთა შემოტევებს, ასევე ღირსეულად 
შეხვდა ის ზემოხსენებული აღმოჩენით მოპოვებულ უდიდეს აღიარებასა და 
პოპულარობასაც. აი, ასეთი მიძღვნა წარუმძღვარა თავის წიგნს „კავკასიის 
ალბანეთის დამწერლობა, ენა და მწერლობა“ (2003 წ.), სადაც ალბანურ დამ-
წერლობასთან დაკავშირებული ძირითადი და უმთავრესი შედეგები წარ-
მოადგინა: 

„დაკარგული ენებისა და დამწერლობების მიმართ ინტერესი ბოლო ორი 
საუკუნის მანძილზე პერიოდულად იფეთქებს ხოლმე მეცნიერებასა და სა-
ზოგადოებაში. XIX-XX სს-ის მანძილზე ბევრი ძველი დამწერლობა გაიშიფრა, 
მაგრამ გასაკეთებელი მაინც საკმარისზე მეტი დარჩა. გაუშიფრავი დამწერ-
ლობების მიმართ ინტერესის გაძლიერება უმთავრესად დაკავშირებულია 
ხოლმე რაიმე დიდ აღმოჩენასთან ან დამატებითი მასალის გამოვლენასთან. 
ინტერესი, რაც მეცნიერებაში კავკასიის ალბანეთის მწერლობის ძეგლის აღ-
მოჩენამ გამოიწვია, იმედს იძლევა, რომ ტექსტის ამოკითხვასა და ალბანური 
ენის რეკონსტრუქციაში ბევრი ქვეყნის მკვლევარი მიიღებს მონაწილეობას. 
შესაძლოა, იგი ბიძგის მიმცემიც აღმოჩნდეს საერთოდ სხვა, დღემდე გაუ-
შიფრავი დამწერლობებისკენ მეცნიერთა და მოყვარულთა მაძიებელი გონე-
ბის მიბრუნებისა. 

მრავალ მეცნიერს ან მოყვარულს აღმოუჩენია უცნობი დამწერლობით 
შესრულებული ტექსტები, მრავალ მეცნიერს ან მოყვარულს უმუშავია უც-
ნობი დამწერლობების გაშიფვრაზე, მაგრამ შედეგით მიღებული ბედნიერე-
ბის განცდა და პატივი მხოლოდ ერთეულებს ხვდომიათ წილად. დავიწყება 
იმათი, ვისაც მცდარი შედეგი მიუღია ან სულ არა ჰქონია შედეგი, თუკი მა-
თი გატაცება ჯანმრთელი აზრის გამოვლენა იყო, ჩემი აზრით, ისტორიის 
უსამართლობაა. ყველა წარმატებული აღმოჩენა წარუმატებელი ცდების, 
შეცდომით განვლილი გზების ავტორთა მხრებზე დგას. 

მათ ხსოვნას, ვისი სახელიც დაივიწყა ისტორიამ ან მხოლოდ შეცდომე-
ბით დაიმახსოვრა, უძღვნის ამ წიგნს ავტორი.“ 

სინას ექსპედიციების მოპოვებული მასალის შესწავლის შედეგად, ალ-
ბანური თემატიკის გარდა ზაზა ალექსიძემ სხვა სენსაციური აღმოჩენე-
ბითაც გაგვაოცა – მან მიაკვლია „მოქცევაჲ ქართლისაჲს“ და „ასურელ მა-
მათა“ ცხოვრების უძველეს რედაქციებს. ამ მასალის შესწავლას მკვლევარმა 
30-ზე მეტი სტატია და ორი მონოგრაფია უძღვნა. „მოქცევაჲ ქართლისაჲს“ 
და ე.წ. „ქრონიკის“ უცნობი ხელნაწერების კვლევამ მრავალ კითხვას გასცა 
პასუხი და ახლებურად დააყენა ამ ორი უმნიშვნელოვანესი ძეგლის 
მნიშვნელობის საკითხი. ზაზა ალექსიძემ წარმოაჩინა მანამდე დაუფასებელი 
„მოქცევაჲ ქართლისაჲს“ ჭელიშური რედაქციის მნიშვნელობა „მოქცევაჲს“ 

ტექსტის არქეტიპის აღდგენის საქმეში, დაადგინა „ქრონიკაში“ დაცული 
ქართლის კათოლიკოსთა სია, კელასურის ზღუდის აგების დრო და აგების 
ინიციატორთა ვინაობა; მონოგრაფიაში „საქმენი იოვანე ზედაზადნელისანი“ 
და „მარტვილობაჲ აბიბოს ნეკრესელისაჲ“ სინური ხელნაწერები“ (2019), გა-
მოაქვეყნა „ასურელ მამათა ცხოვრების“ ტექსტი და სამეცნიერო მიმოქ-
ცევაში შემოიტანა დართულ ანდერძ-მინაწერებში შემონახული კავკასიო-
ლოგიისათვის მეტად ღირებული ახალი ცნობები, რომლებიც აზუსტებენ და 
რიგ შემთხვევებში ცვლიან კიდეც ჩვენს წარმოდგენებს ისეთ უმნიშვნელო-
ვანეს საკითხებზე, როგორიცაა ქართლის ერისმთავართა გენეალოგია, ბაგ-
რატიონთა ქართლში გამოჩენის და დამკვიდრების დრო, სამშვილდის სიონის 
მშენებლობის თარიღი და მაშენებლის ვინაობა,  

ზაზა ალექსიძემ ამ მასალაში აღმოაჩინა და სამეცნიერო წრეებში შემო-
იტანა ახალი ცნობა რუვისთაველთა საგვარეულოზე, რომლის თანახმადაც 
შოთა რუსთაველის წარმომავლობა ამჯერად ჰერეთს უკავშირდება („ცნობა 
„რუვისთაველთა“ და „მეწკევნელთა“ საგვარეულოს შესახებ“, 2019); დამა-
ჯერებლად აჩვენა სომხური წარმომავლობისად მიჩნეული აბუქაბიანთა 
საგვარეულოს, კერძოდ ედესის დუკას – აბუქაბ ზოლავარის ქართველ დი-
დებულთა წრისადმი კუთვნილება („ვინ იყო აბუქაბ ზოლავარი?“, 2013 წ.). 

ზაზა ალექსიძის სამეცნიერო მოღვაწეობის მიმოხილვა ძალიან რთუ-
ლია, რადგან მას არ აქვს ნაშრომები, რომლებიც შეიძლება გამოტოვო და არ 
ახსენო. ყველა მნიშვნელოვანია, ყოველ მათგანში არის სიახლე, რომელიც 
ცვლის ძველ შეხედულებებს და შემდგომ კვლევას მოითხოვს. ასე მაგალი-
თად, ნაშრომით „ბიზანტიის იმპერიის უცნობი ქართველი დიდი მოხელე და 
მისი საგვარეულო“ (2011 წ.) ზაზა ალექსიძემ საქართველოს ისტორიას დაუბ-
რუნა მნიშვნელოვანი ფიგურა – სპანდაღუდ ტბელი, მეთერთმეტე საუკუნის 
ბიზანტიის იმპერიის დიდმოხელე, პატრიკიოსი და ლაოდიკიის სტრატეგოსი, 
რომლის სახელიც დაკარგულიყო ისტორიის წიაღში; ან კიდევ, ზაზა ალექსი-
ძის დამსახურება პეტრიწონის მონასტრის, ასევე მისი დამაარსებლის, გრი-
გოლ ბაკურიანის ძის, წარმომავლობასთან დაკავშირებული საკითხების 
კვლევაში. სრულიად განსაკუთრებულია ზაზა ალექსიძის წვლილი ქართული 
და სომხური ეპიგრაფიკული თუ ფრესკული წარწერების კვლევის საქმეში. 
ქართველი და სომეხი მეცნიერებისათვის დღემდე სამაგიდო წიგნად დარჩე-
ბა „ატენის სიონის სომხური წარწერები“, „ფრესკული წარწერები, ატენის 
სიონი“, „დავათის სტელა“, „მცხეთის ჯვრის პოსტამენტის წარწერა“, „ადრე-
ქრისტიანული საეკლესიო კომპლექსი დმანისიდან“, „წარწერა შორენკეცზე 
ხრანთიდან“, „ლუვრი, სინას მთა, ნაზარეთი“, „განძასარის წარწერა“, „ლუვ-
რი-ახტალა“, „ქართული წარწერა (გრაფიტო) ჯაბალადან“. 

ზაზა ალექსიძის შრომათა ეს არასრული მიმოხილვაც ცხადყოფს, რო-
გორი ფართოა მისი სააზროვნო სივრცე, მუშაობის პროცესში ის ისტორიკო-
სიცაა და ფილოლოგიც, წყაროთმცოდნეცა და ტექსტოლოგიც, ენათმეცნიე-
რიცა და თეოლოგიც, ეპიგრაფისტი და პალეოგრაფიც. დრო და გამოცდილე-
ბა, პრობლემათა მასშტაბური ხედვა და ამიერკავკასიის ისტორიის სიღრმი-
სეული ცოდნა მკვლევარს საშუალებას აძლევს დაწეროს ისეთი შემაჯამებე-
ლი ნაშრომები, როგორებიცაა: „საქართველოს ადგილი აღმოსავლურ და და-
სავლურ ცივილიზაციათა შორის შუა საუკუნეების ქართველ მოღვაწეთა 

თვალსაზრისით“, ომისა და მშვიდობის ეთიკა ძველი ქართველი ისტორიკო-
სის თვალთახედვით“, ქართველ ებრაელთა საღმრთო მისია შუა საუკუნეების 
ქართული საეკლესიო ტრადიციით“ „ენა და სახელმწიფო ქართულ მწერლო-
ბასა და პოლიტიკაში“, „ქრისტიანობა საქართველოში ანდრია პირველწოდე-
ბულიდან დღემდე“, „სომეხთა წმინდა სამოციქულო მართლმადიდებელი ეკ-
ლესია“, „ისტორიის გაკვეთილები“, „მცხეთის ჯვარი – მცველი ყოვლისა ქარ-
თლისა“ და სხვა. 

ცალკე სასაუბრო თემაა ზაზა ალექსიძის მუშაობის სტილი და მეთოდი. 
ის ამას უდიდეს მნიშვნელობას ანიჭებდა და თუ გეტყოდა, რომ შენი ნაშრო-
მი მეთოდოლოგიურად სწორად არის შესრულებული, ეს უმაღლეს შეფასე-
ბად უნდა მიგეღო! როგორ იწყებდა მუშაობას, როგორ ავითარებდა მსჯე-
ლობას და როგორ მიდიოდა შედეგთან – ეს ძალიან კარგად ჩანს მის ყოველ 
ნაშრომში. პირველ ყოვლისა, აუცილებლად მკაფიოდ აყალიბებდა საკვლევ 
პრობლემას ყოველგვარი ზედმეტი შესავლების გარეშე – სწორად, ცხადად 
დასმული კითხვა, საკითხი, კვლევის წარმატების განმსაზღვრელია და მას ეს 
გამოსდიოდა ისე, როგორც არავის. შემდეგ იწყებოდა შავი სამუშაო და ისიც 
იყო უზადოდ მოწესრიგებული – თავი ეყრებოდა და ქრონოლოგიურად ლაგ-
დებოდა, საჭიროების შემთხვევაში სწორდებოდა, ზუსტდებოდა და ითარ-
გმნებოდა მთელი არსებული მონაცემი და მასალა – ჯერ საკითხის კვლევის 
ისტორია და შემდეგ წყაროები. შემდეგ ჩამოიქნებოდა მოცემული მასალის 
დამუშავების და შესწავლის მეთოდოლოგია და მხოლოდ ამის შემდეგ იწყე-
ბოდა მისტერია – სხვათათვის ნაცნობი ფაქტებისა და მოვლენების სრული-
ად ახლებური გააზრება, დანახვა და ჩვენება ფართო კონტექსტში, ისეთი 
კუთხით, როგორითაც მხოლოდ ის ხედავდა და ბოლოს, კვლევის შედეგის 
მაქსიმალურად ცხადად, მკაფიოდ, საფუძვლიანად და რაც მთავარია – ლამა-
ზად ჩამოყალიბება. ზაზა ალექსიძის არაერთი ნაშრომი შეიძლება აიღო და 
განიხილო, როგორც თავისი საქმის დიდი ოსტატის მასტერკლასი – ჰუმანი-
ტარმა რა უნდა იკვლიოს და როგორ უნდა იკვლიოს! ასევე სანიმუშოდ მიგ-
ვაჩნია ზაზა ალექსიძის მეცნიერული პოლემიკის სტილი. ის იყო ძალზედ 
აკადემიური. ვერსად ნახავთ უხეშად, ოპონენტის დამამცირებლად ან ქილი-
კით გამოთქმულ კრიტიკას. მართალია, საკამათო საკითხები ხშირად ძალ-
ზედ მწვავე და პრინციპული იყო და მისი ოპონენტები კი ყოვლად მოური-
დებლები და უსამართლონი, ზაზა ალექსიძე ახერხებდა დარჩენილიყო ყო-
ველთვის კორექტული და სამართლიანი. სხვათა შორის, პოლემიკა, როგორც 
პროცესი, მეცნიერული კუთხითაც აინტერესებდა, სპეციალურად სწავლობ-
და კირონ ქართლის კათოლიკოსის, არსენ საფარელის, უხტანესის და სხვა 
ავტორთა კამათის სტილს, სტუდენტებსაც ყოველთვის გვთხოვდა, საგანგე-
ბო ყურადღება მიგვექცია ამ ასპექტისთვის, თუკი პოლემიკურ თხზულებებ-
ზე გვიწევდა მუშაობა.  

სწავლება ზაზა ალექსიძემ 1979 წელს დაიწყო, როდესაც ის თბილისის 
სახელმწიფო უნივერსიტეტში მოიწვიეს არმენოლოგიის კათედრის გამგედ. 
ამ დროისათვის კათედრა ნახევარ საუკუნეზე მეტსაც ითვლიდა და თავისი 
ტრადიციებიც ჰქონდა. ზაზა ალექსიძის მოსვლამ აქ ბევრი რამ შეცვალა. 
მან სრულიად გადაახალისა სასწავლო კურიკულუმი, შემოიღო ახალი სას-
წავლო კურსები, მოიყვანა ახალი ხალხი. მანამდე უფრო სომხური ენისა და 

ლიტერატურის სწავლებაზე ორიენტირებული მიმართულება,ქართულ-სომ-
ხური ურთიერთობების ფართო სპექტრით შემსწავლელ, ქართულ არმენო-
ლოგიურ ახალ სკოლად აქცია. მისი ხელმძღვანელობით არმენოლოგიის კა-
თედრა ამუშავდა უფრო საინტერესოდ, დაიწერა მნიშვნელოვანი სადიპლო-
მო ნაშრომები და საკანდიდატო დისერტაციები, გაიხსნა ლ. მელიქსეთ-ბეგის 
სახელობის სამეცნიერო-კვლევითი კაბინეტი, გაიზარდა ამ კაბინეტთან არ-
სებული არმენოლოგიის დარგობრივი ბიბლიოთეკის წიგნადი ფონდი. ზაზა 
ალექსიძეს ყოველთვის უყვარდა და აინტერესებდა ახალგაზრდებთან ურთი-
ერთობა და მუშაობა, ის უშურველად უზიარებდა თავის მოსწავლეებს თავის 
უსაზღვრო ცოდნასა და გამოცდილებას, არასოდეს ახვევდა თავს საკუთარ 
აზრსა და პოზიციას, ასწავლიდა მთავარს – ფიქრს და აკადემიურ კეთილ-
სინდისიერებას! 

ზაზა ალექსიძე იყო მამულიშვილი, ამ სიტყვის საუკეთესო და უცვეთი 
მნიშვნელობით. უყვარდა საქართველო მის ყოველგვარ გამოვლინებაში – 
ადამიანებში, გეოგრაფიაში, ხელნაწერებში, არქიტექტურაში, ისტორიაში, 
ენასა და კულტურაში. არასოდეს დაზარებია, შეშინებია ან დაუხევია უკან, 
როდესაც საქმე ქართული საქმის და ინტერესის დაცვას შეეხებოდა. ასე იყო 
1978 წელს, როდესაც ზაზა ალექსიძემ ქართული ინტელიგენციის ნაწილთან 
ერთად ღირსეულად და უშიშრად გადაიხადა ბრძოლა ქართული ენისათვის. 
წერილი, რომელიც მან იმ დღეეებში დაწერა, შემდეგ საქართველოს საბჭო-
თა რესპუბლიკის ცენტრალური კომიტეტის პირველმა მდივანმა, ედუარდ 
შევარდნაძემ, გამოიყენა საკუთარ გამოსვლაში, რათა ქართული ენის, რო-
გორც სახელმწიფო ენის, სტატუსი დაცულიყო. ასე იყო მაშინ, როდესაც ზა-
ზა ალექსიძე მთელი თავისი ცოდნითა და ავტორიტეტით მხარში ამოუდგა 
საქართველოს ეკლესიას და მის მწყემსმთავარს, ილია მეორეს, როდესაც ის 
ქართული ეკლესიის ავტოკეფალიის აღიარებისთვის იბრძოდა. ასე იყო ყო-
ველთვის, როდესაც ვინმე საქართველოს ისტორიის გაყალბებას შეეცდებო-
და, როდესაც სამეცნიერო პოლემიკაში ქართული პოზიცია იყო დასაცავი. 

ასე იყო მაშინაც, როდესაც ზაზა ალექსიძე წლების განმავლობაში იბ-
რძოდა, რომ ხელნაწერთა ეროვნულ ცენტრში დიდი ქართველი მეცნიერები-
სა და საზოგადო მოღვაწეთა შრომითა და ოფლით მოპოვებული უნიკალური 
კოლექცია შესაფერისად ყოფილიყო დაცული და მოვლილი – „...ქვეყანაში, 
როდესაც ვინმე, ვინც უნდა იყოს იგი, თავს უფლებას მისცემს უკანონოდ იქ-
ნება ეს, თუ კანონიერად, საკუთარი სახლი ააშენოს ბევრად უფრო უკეთესი, 
შიგნიდან და გარედან მოაწყოს ბევრად უფრო უკეთესად, დაიცვას ბევრად 
უფრო საიმედოდ, ვიდრე ის შენობა, რომელშიც ინახება მისი სამშობლოს 
უპირველესი სულიერი და ინტელექტუალური საგანძური, გავბედავ და 
ვიტყვი – ამ ქვეყანაში ადამიანთა ცნობიერება მძიმედ არის დაავადებუ-
ლი...“. მისი თავდაუზოგავი შრომის შედეგი იყო, რომ 90-იან წლებში, როდე-
საც შუქი მხოლოდ რამდენიმე საათით მიეწოდებოდა საქართველოს ქალა-
ქებსა და სოფლებს, ხელნაწერთა ინსტიტუტში, სადაც კლიმატის კონტრო-
ლი მთლიანად დამოკიდებული იყო ელექტროენერგიაზე, შუქი არ ქრებოდა 
და ხელნაწერებისათვის საჭირო ტემპერატურა მუდმივად იყო დაცული. ამ 
ინსტიტუტის დირექტორის თანამდებობაზე ყოფნისას ზაზა ალექსიძემ სა-
მეცნიერო კონტაქტები დაამყარა და განამტკიცა ევროპის ყველაზე ცნობილ 

სამეცნიერო-საგანმანათლებლო ცენტრებთან (ოქსფორდის უნივერსიტეტი, 
ლუვენის კათოლიკური უნივერსიტეტი, სორბონის უნივერსიტეტი და სხვ.) 
მისი ხელმძღვანელობითა და მონაწილეობით არაერთი საერთაშორისო სა-
მეცნიერო პროექტი განხორციელდა (კავკასიური წარმოშობის პალიმფსეს-
ტების კვლევა, სინური წარმოშობის პალიმფსესტები და სხვ.). აქაც განსა-
კუთრებული იყო მისი დამოკიდებულება ახალგაზრდებისადმი, ზაზა ალექ-
სიძე ზრუნავდა, რომ ინსტიტუტში მოსულ ახალგაზრდას, მეცნიერი იქნებო-
და ის თუ რესტავრატორი, სტაჟირება გაევლო მსოფლიოს საუკეთესო კვლე-
ვით ცენტრებსა და უნივერისტეტებში.  

ზაზა ალექსიძე სიცოცხლის ბოლომდე 87 წლის ასაკშიც მუშაობდა (მისი 
უკანასკნელი ნაშრომი წლევანდელი თარიღით გამოვა) და ნურავინ წარმო-
იდგენს, რომ მისი შემოქმედებითი გზა ია-ვარდებით იყო მოფენილი. წარმა-
ტება და აღიარება იყო, მაგრამ იყო შურიც, ჩასაფრებაც და ღალატიც. ასეთ 
დროსაც ბატონი ზაზა იყო პრინციპული და უდრეკი, ავის მსურველებს და 
მეტყველებს ბრწყინვალე სამეცნიერო ნაშრომებით ადუმებდა. ეს იყო მისი 
პასუხი. 

„...ჲხილეთ ესე ჟამი, წავა ვითარცა წამი...“ ასე იწყება IX საუკუნის უძვე-
ლესი ქართული რითმიანი ლექსი, რომელიც ზაზა ალექსიძემ ამოიკითხა 
ატენის სიონის საუკუნეებით გადარეცხილ კედელზე და ჩვენთვის საჩინო 
გახადა საუკუნეების წიაღიდან მოღწეული უცნობი წინაპრის სევდანარევი 
სიბრძნე. თავისი კუთვნილი წამი ზაზა ალექსიძემ ჟამად აქცია დიდი ტალან-
ტით, დაუღალავი შრომითა და თავისი საქმის სიყვარულით.  

სამეცნიერო შრომათა კრებულის „აღმოსავლეთმცოდნეობა“ ეს ნომერი 
ზაზა ალექსიძის ხსოვნას ეძღვნება. აქ წარმოდგენილი იქნება მისი მოწაფეე-
ბის და თანამოაზრეების ნაშრომები, რაც მკითხველს დაარწმუნებს იმაში, 
რომ ბატონი ზაზას საქმე გრძელდება, მისი იდეები და კვლევის მეთოდოლო-
გია ცოცხალია და ქმედითი.  

ზაზა ალექსიძე 
 

შრომების სია 
 

1963 
1. უძველესი ქართული სოციალური ტერმინები: სეფე-წული // სეფე-კაცი // 

სამეუფოჲსა კაცი // ბარაკიელი [The Oldest Georgian Social Terminology: 
Sepe-Culi, Sepe-K’aci, Sameufoisa K’aci, Barak’ieli] // მოამბე (საქართველოს 
მეცნიერებათა აკადემიის საზოგადოებრივ-მეცნიერებათა განყოფილე-
ბა). – 1963. – №1. – გვ. 156-180.  

1964 
2. მასალები საქართველოს ისტორიული გეოგრაფიისა და ტოპონიმიკისა-

თვის. წ. 1. [Materials for the Historical Geography and Place-names of Georgia] 
(X-XVII საუკუნეების ისტორიული დოკუმენტების მიხედვით მოამზადეს 
ზ. ა ლ ე ქ ს ი ძ ე მ  და შ. ბ უ რ ჯ ა ნ ა ძ ე მ). – თბ.: მეცნიერება, 1964. – 
283 გვ. – (საქართველოს სსრ მეცნიერებათა აკადემია. ხელნაწერთა ინ-
სტიტუტი). 

1966 
3. ალექსანდრე ორბელიანის „ჩოგნაობა ანუ ბურთაობა“ [‘Chognaoba’ or 

‘Burtaoba’ by Alexandre Orbeliani] // ლელო. – 1966. – #199. 
4. „კჳრონ“ სახელის ეტიმოლოგიისათვის [On the Etymology of the Name 

Kyron] // საქართველოს სსრ მეცნიერებათა აკადემიის მოამბე. ტ. 41. – 
1966. – №1. – გვ. 251-256.  

1968 
5. ეპისტოლეთა წიგნი. [The Book of Letters] სომხური ტექსტი ქართული თარ-

გმანით, გამოკვლევითა და კომენტარებით გამოსცა ზ ა ზ ა  ა ლ ე ქ -
ს ი ძ ე მ. – თბ.: მეცნიერება, 1968. – 300 გვ. – (საქართველოს სსრ მეცნიე-
რებათა აკადემია).  

6. უძველესი ქართული სოციალური ტერმინები: ოჩე (საუხუცესო// საუფ-
როსო) [The Oldest Georgian Social Terms: Oche (Sauxutseso-Sauproso)] // თბი-
ლისის სახელმწიფო უნივერსიტეტის შრომები. – 1968. – ტ. 127, VII. (ის-
ტორიის მეცნიერებათა სერია). – გვ. 381-402. (თანაავტორი: გ. მ ა ჭ ა -
ვ ა რ ი ა ნ ი).  

1971 
7. არსენი ვაჩეს ძის „დოგმატიკონში“ შესული ანტიმონოფიზიტური ტრაქ-

ტატი და მისი გამოძახილი ძველ სომხურ მწერლობაში [An Anti-Mono-
physite Treatise Included in the Dogmaticon by Arseni Vachesdze and its Refle-
ction in the Armenian Literature] // მრავალთავი. ფილოლოგიურ-ისტორიუ-
ლი ძიებანი, I. – 1971. გვ. 133-158.  

8. დავით ქობაირელის „მოსახსენებლის“ ერთი ადგილის განმარტებისა-
თვის [On Interpretation of one Passage in the Colophone by David Kobairetci] // 
მაცნე (საქართველოს სსრ მეცნიერებათა აკადემიის საზოგადოებრივ 
მეცნიერებათა განყოფილება). – 1971. – №3. – გვ. 165-169. 

9. სირიულ-ქართული ლექსიკური ურთიერთობის ისტორიიდან: სირიული 
ლექსიკა ქართულ ოთხთავში [From the History of Syriac-Georgian Lexical 
Relations : Syriac Vocabulary in the Georgian Gospel] // ქართული წყაროთ-
მცოდნეობა. – 1971. – №3. – გვ. 35-39.  

1972 
10. არსენი საფარელის ტრაქტატის _ „განყოფისათჳს ქართლისა და სომხი-

თისა“ – კრიტიკისათვის: ანაქრონიზმები [On the Criticism of the Treatise 
On the Seperation of Kartli and Armenia by Arseni Sapareli – Anachronisms] // 
მაცნე, ისტორიის, არქეოლოგიის, ეთნოგრაფიისა და ხელოვნების ისტო-
რიის სერია. – 1972. – №4. – გვ. 113-127.  

11. „ნაწილი სომხითისაჲ“ არსენი საფარელის ტრაქტატში „განყოფისათჳს 
ქართლისა და სომხითისაჲ“ [‘Natsili Somxitisai’ in the Treatise by Arseni Sa-
pareli On the Separation of Kartli and Armenia] // მაცნე. ისტორიის, არქეო-
ლოგიის, ეთნოგრაფიისა და ხელოვნების ისტორიის სერია. – 1972. – №2. 
– გვ. 75-78. 

1973 
12. არსენი საფარელის „განყოფისათჳს ქართლისა და სომხითისაჲ“ [On the 

Separation of Kartli and Armenia by Arseni Sapareli] // ქართული წყაროთ-
მცოდნეობა, გვ. – 1973. – გვ. 127-145. 

13. მასალები დვინის 506 წლის საეკლესიო კრების ისტორიისათვის [Mate-
rials for the History of the 506 Church Council of Dvin] // მაცნე (საქარ-
თველოს სსრ მეცნიერებათა აკადემია. საზოგადოებრივ-მეცნიერებათა 
განყოფილება). – 1973. – №3. – გვ. 145-166. 

14. უხტანესის ცნობების კრიტიკისათვის: კირონ ქართლის კათალიკოსის 
დაბადების ადგილი [On the Criticisme of the Information by Uxtanēs: The 
Birthplace of Kyron the Katholikos of Kartli] // მაცნე (საქართველოს სსრ 
მეცნიერებათა აკადემიის საზოგადოებრივ მეცნიერებათა განყოფილე-
ბა). – 1973. – №1. – გვ. 119-121. 

1974 
15. რელიგიური სიტუაციის შესახებ VI საუკუნის კავკასიაში [On the Religious 

Situation in the Sixth Century Caucasus] // მაცნე (საქართველოს სსრ მეცნიე-
რებათა აკადემია, ისტორიის, არქეოლოგიის, ეთნოგრაფიისა და ხელოვ-
ნების ისტორიის სერია). – 1974. – №1. – გვ. 103-110. 

1975  
16. არსენი საფარელის ტრაქტატის „განყოფისათჳს ქართლისა და სომხი-

თისა“ თარიღისათვის („ნერსე ვინმე“) [On the Dating of the Treatise by Ar-
seni Saparaeli On the Separation of Kartli and Armenia – ‘Nerse vinme’] // მაც-
ნე. ისტორიის, არქეოლოგიის, ეთნოგრაფიისა და ხელოვნების ისტორიის 
სერია. – 1975. – №4. – გვ. 89-94. 

17. უხტანესი. ისტორია გამოყოფისა ქართველთა სომეხთაგან. [Uxtanēs: The 
History of Severance of the Georgians from the Armenians] სომხური ტექსტი 
ქართული თარგმანითა და გამოკვლევით გამოსცა ზ.  ა ლ ე ქ ს ი ძ ე მ. – 
თბ.: მეცნიერება, 1975. – 443 გვ. – (საქართველოს შესახებ არსებული 
უცხოური წყაროების კომისია).  

18. არმენისტიკა [Armenian Studies] // ქართული საბჭოთა ენციკლოპედია, ტ. 
1. – თბ.: – 1975. – გვ. 578-579. (თანაავტორი: ი. შ ი ლ ა კ ა ძე) 

1976 
19. არსენი საფარელის ანტიმონოფიზიტური ტრაქტატის – „განყოფისათჳს 

ქართლისა და სომხეთისა“ – დათარიღებისათვის: [„სჯული იაკობთაჲ“] 
[On the Dating of the Antimonophysitic Treatise by Arseni Saparaeli On the Se-
paration of Kartli and Armenia – ‘The Faith of the Jacobites’] // საქართველოს 
სსრ მეცნიერებათა აკადემიის მაცნე, ისტორიის, არქეოლოგიის, ეთნოგ-
რაფიისა და ხელოვნების ისტორიის სერია. – 1976. – №1. – გვ. 129-137.  

20. არსენი საფარელის წყაროებისათვის [On the Sources of Arseni Sapareli] // 
ივ. ჯავახიშვილის დაბადების 100 წლისთავისადმი მიძღვნილი საიუბი-
ლეო კრებული. – თბ.: მეცნიერება, 1976. – გვ. 209-217.  

21. ვახტანგ გორგასალსა და მიქაელ მთავარეპისკოპოსს შორის კონ-
ფლიქტის გამო [On the Conflict between Vaxt’ang Gorgasali and Archbishop 
Michael] // ძიებანი საქართველოსა და კავკასიის ისტორიისათვის. – თბ.: 

